Tabell C-fk


Saker med særskild fordeling. Fylkeskommunane
Følgjande enkeltsaker ligg i tabell C i 2011:

	Kol.
	Sak
	Departement
	Beløp i 1 000 kr

	Forvaltningsreforma samferdselsområdet

	1
	Drift og vedlikehald
	SD
	2 613 214

	2
	Investeringar
	SD
	1 797 466

	3
	Styrking frie inntekter
	SD
	1 028 000

	4
	Nye fylkesvegferjer
	SD
	1 378 136

	5
	Kompensasjon NOx-avgift nye fylkesvegferjer
	SD
	26 182

	Andre saker med særskild fordeling

	6
	Kompensasjon NOx-avgift ”gamle” fylkesvegferjer
	SD
	23 747

	7
	Ferjesambandet Svolvær-Skutvik
	SD
	16 481

	8
	Skule- og studentrabatt
	SD
	115 139

	9
	Fagskular
	KD
	360 493

	10
	Tannbehandling rusmisbrukarar
	HOD
	19 648

	11
	Barnevernstilskot Oslo
	BLD
	444 067

	12
	Sum 
	
	7 822 553


Tilskot til lærebedrifter, som låg i tabell C-fk i 2009 og 2010 og var fordelt etter kostnadsnøkkelen, er no ikkje lenger vist særskild i tabell C-fk, men inngår i innbyggjartilskotet som blir fordelt etter kostnadsnøkkelen.

Tabellforklaring 

Forvaltningsreforma 
Forvaltningsreforma blei sett i verk frå 1. januar 2010. Ei nærare omtale av det økonomiske opplegget for forvaltningsreforma er gitt i Prop. 1 (2009–2010) for Samferdselsdepartementet og i Prop. 1 (2009–2010) for Kommunal- og regionaldepartementet.  
Kolonne 1 Forvaltningsreforma: Drift og vedlikehald 

Det er samla lagt inn 2,6 mrd. kroner til drift og vedlikehald av vegane som blei overført i samband med forvaltningsreforma. Midlane er fordelt mellom fylkeskommunane som i 2010, og prisjustert. 

Kolonne 2 Forvaltningsreforma: Investeringar
Det er samla lagt inn 1,8 mrd. kroner til investeringar på vegnettet som blei overført i samband med forvaltningsreforma. Midlane er fordelt mellom fylkeskommunane som i 2010, og prisjustert. 

Kolonne 3 Forvaltningsreforma: Vidareføring frie inntekter

Dei frie inntektene til fylkeskommunane blei styrka med 1 mrd. kroner i samband med forvaltningsreforma. Dette er føreslått vidareført og prisjustert i 2011. Midlane er fordelte mellom fylkeskommunane som i 2010.
Kolonne 4 – Forvaltningsreforma: Nye fylkesvegferjer

Det er samla lagt inn 1,38 mrd. kroner til drift av dei nye fylkesvegferjene i 2011. Kompensasjonen for avgift på NOx kjem i tillegg, sjå eiga kolonne og omtale. Midlane til kjøp av ferjetenester er fordelt mellom fylkeskommunane som i 2010.

I regjeringas budsjettframlegg for 2010 var det feil i fordelinga til drift av nye ferjesamband mellom Sør-Trøndelag og Nord-Trøndelag fylkeskommunar. Det blei i brev av 16.11.09 frå Kommunal- og regionaldepartementet til desse fylkeskommunane varsla at løyvinga til Sør-Trøndelag blei redusert med 39,862 mill. kroner, mens løyvinga til Nord-Trøndelag blei auka tilsvarande.

Det er gitt fritak for CO2-avgifta for bruk av gass i innanriks sjøfart, og ESA har ikkje innvendingar til dette. I budsjettet for 2010 er det løyva 0,1 mill. kroner i kompensasjon for energiavgift til Møre og Romsdal fylkeskommune. For 2011 blir det ingen kompensasjon, sidan energiavgifta likevel ikkje blir innført. 
Kolonne 5  – Forvaltningsreforma: NOx nye fylkesvegferjer 

Fylkeskommunane blir kompensert for meirutgifter for avgift på utslepp av NOx frå lokale båtruter og fylkesvegferjer. Etter ei nærare kvalitetssikring er NOx-kompensasjonen for dei nye fylkesvegferjene i 2011 nedjustert med om lag 0,2 mill. kroner samanlikna med saldert budsjett 2010. Kompensasjon i 2011 blir om lag 26,2 mill. kroner. 
Kolonne  6 – Avgift på utslepp av NOx ”gamle” fylkesvegferjer
Fylkeskommunane blir kompensert for meirutgifter for avgift på utslepp av NOx frå lokale båtruter og fylkesvegferjer. NOx-kompensasjonen for ferjene fylkeskommunane hadde ansvaret for før forvaltningsreforma, er nedjustert med om lag 6,5 mill. kroner i 2011 samanlikna med saldert budsjett 2010. Kompensasjon i 2011 blir om lag 23,7 mill. kroner. 
Kolonne 7 – Ferjesambandet Svolvær-Skrova
Ferjesambandet Svolvær-Skrova blei nedklassifisert til fylkeskommunalt samband i 2009. Nordland fylkeskommune blir kompensert over rammetilskotet til fylkeskommunane med 16,5 mill. kroner til drift av sambandet i 2011. 

Kolonne 8 – Skule- og studentrabatt
I budsjettet for 2003 blei midlar til skule- og studentrabatt teke ut av overgangsordninga i inntektssystemet og lagt inn i tabell C-fk med ei særskild fordeling. Midlane til skule- og studentrabatt blir i 2011 fordelt mellom fylkeskommunane på same måte som i 2010, og prisjustert.
Kolonne 9 –  Fagskular
I samband med iverksetjinga  av forvaltningsreforma gjorde Stortinget vedtak om å flytte løyvinga til fagskuleutdanninga frå Kunnskapsdepartementet sitt budsjett til rammetilskotet til fylkeskommunane. Samla blei det i statsbudsjettet for 2010 overført 393 mill. kroner frå Kunnskapsdepartementets budsjett til rammetilskotet til fylkeskommunane på Kommunal- og regionaldepartementets budsjett. 
Overføringa av fagskulane til fylkeskommunane omfatta ei gruppe fagskular som tidlegare låg under kap. 6A i privatskulelova. Desse skulane har eit nasjonalt nedslagsfelt, og er økonomisk sårbare. Gruppa omfattar 13 skolar med godkjende utdanningstilbod innanfor ulike fag som kunst og film, kristent livssyn, design, byggfag og jordbruk, og skil seg såleis frå dei tekniske og helse- og sosialfaglege fagskole​tilboda. Kunnskapsdepartementet ønskjer å sikre den vidare drifta til desse fagskolane. Det er i statsbudsjettet for 2011 gjort framlegg om å trekke ut midlane for dei tidlegare 6A-skulane frå fylkeskommunane sitt rammetilskot og flytte løyvinga tilbake til Kunnskapsdepartementet sitt budsjett. Midlane til desse skulane utgjer om lag 43,5 mill. kroner. Alt i alt vil løyvinga til fagskular i 2011 utgjere om lag 360,5 mill. kroner.
I 2011 er løyvinga til fagskular ei særskild fordeling, basert på studenttal hausten 2009.    

Kolonne 10 – Tannbehandling rusmisbrukarar
Institusjonar som tilbyr tverrfagleg spesialisert behandling for rusmisbrukarar er regulert av spesialisthelsetenestelova. Dette gir pasientar ved aktuelle institusjonar rettar etter lov om tannhelsetenesta. I revidert nasjonalbudsjett for 2005 blei det løyvd 8 mill. kroner til tannbehandling for rusmisbrukarar i institusjon over fylkeskommunane sitt rammetilskot. Heilårsverknaden av tiltaket på 16 mill. kroner blei lagt inn i budsjettet for 2006, jf. St.prp. nr. 1 (2005–-2006) for Helse- og omsorgsdepartementet. I 2011 er løyvinga på 19,6 mill. kroner.

Kolonne 11 – Barnevernstilskot Oslo

Den delen av det tidlegare hovudstadstilskotet på kap. 572, post 65 som er grunngjeve i Oslo sitt ansvar for delen av barnevernet som blei gjort statleg i 2004, er flytta til post 60 Innbyggjartilskot og gitt ei særskild fordeling. Løyvinga til barnevernet i Oslo er ikkje påverka av flyttinga mellom postane.
Kolonne 12 – Sum saker med særskild fordeling
Sum av kolonne 1–11. Summen er nytta i tabell 2-fk, kolonne 4.

